
Rezime/Abstract

Magistarski rad sažet je u četiri poglavlja. U prva tri poglavlja obrađeni su teorijski aspekti predmetne teme, dok je u
zadnjem dijelu trećeg poglavlja i u četvrtom poglavlju obrađen istraživački dio rada. U prvom poglavlju dat je osvrt na
način upravljanja i manipulacije dokumentima u neinformatizovanim sredinama kroz pojašnjavanje tradicionalnog
koncepta upravljanja dokumentima, životni ciklus dokumenta i način organizovanja kancelarijskog poslovanja. Obuhvaćeni
su različiti pokazatelji uspješnosti upravljanja dokumentima preko optimiziranja procesa upravljanja dokumentima kao i
pokazatelja produktivnosti, ekonomičnosti i rentabilnosti. Prezenirana je trenutno važeća pravna regulativa kancelarijskog
i arhivskog poslovanja u Bosni i Hercegovini. U drugom poglavlju definisano je pojmovno određenje i značaj informacionih
sistema za upravljanje dokumentima kroz pojašnjenje osnovnih komponenti i funkcija sistema za upravljanje dokumentima.
U okviru informatizacije poslovanja pojašnjen je proces digitalizacije, arhiviranja i pronalaženja dokumenata kroz faze
pripreme, sortiranja i skeniranja dokumenata. Napravljen je kratak rezime na trenutnu ponudu sistema za upravljanje
dokumentima na bosansko-hercegovačkom tržištu. Treće poglavlje daje osvrt na implementaciju sistema za upravljanje
dokumentima kroz osnovne faze implementacije od uvođenja elektronskog protokola i organizacije baze podataka
elektronskih dokumenata, do procesne obrade dokumenata. Tematiziran je način organizacije fizičke i digitalne arhive u
sistemu za upravljanje dokumentima. Obrađen je praktičan primjer implementacije sistema za upravljanje dokumentima u
domaćem preduzeću i prezentirane su materijalne i nematerijalne koristi od implementacije. U četvrtom poglavlju
tematizirana je metodologija istraživanja posmatrana kroz ciljeve, hipotezu, uzorak i metode istraživanja i sam postupak
istraživanja. Na osnovu prikupljenih podataka, elaborirana je analiza uticaja implementacije sistema za upravljanje
dokumentima na unapređenje rezultata poslovanja. Takođe, u ovom dijelu dat je kritički osvrt na sprovedeno istraživanje
kao i preporuke za implementaciju sistema za upravljanje dokumentima koji će uticati na poboljšanje uspješnosti
poslovanja preduzeća

